
Врз основа на членот 10 и членот 13 став 2 од Законот за заштита и 

спасување (Службен весник на Република Македонија бр.93/12), согласно 

Уредбата за видот, големината и организирањето на силите за заштита и 

спасување (Службен весник на Република Македонија бр.12/06) и согласно 

Методологијата за содржината и начинот на проценување на опасностите и 

планирање на заштитата и спасувањето (Службен Весник на Република 

Македонија бр.76/06), Советот на Општина Градско на ден  _________ 2022 

година донесе: 

и други несреќи 

 

  

 

 

 

 

 

 

 

 

 

 

 

 

 

 

 

 

 

 

 



4 
 

   ВОВЕД 

 

Како што е познато природните и други несреќи како што се земјотресите, 

поплавите, лизгањето на земјиште, големите пожари, несреќите предизвикани од 

експлозии во техничко - технолошки процеси, радиоактивните зрачења, 

контаминациите со опасни материи и друго, можат да предизвикаат опасности и 

последици од големи размери по животот и здравјето на луѓето, материјалните и 

културните добра, животната средина и природата. 

Бидејќи природните непогоди настануваат како резултат на природни сили, 

тие се вон можноста за влијание на човекот за спречување на нивното 

настанување.    Но, затоа пак, преку планирањето и спроведувањето на потребни 

мерки и активности, може да се влијае врз релативизирање, односно 

намалување на последиците кои што тие можат да ги предизвикаат. 

Несреќите пак, како што се пожарите, несреќите во технолошките процеси, 

радиоактивните зрачења, контаминациите со опасни материи, експлозиите на 

гасови, сообраќајните несреќи со тешки последици итн. се резултат на одредени 

превиди и грешки во извршувањето на активности од страна на човекот, како и 

резултат на неговото невнимание при ракувањето со опасни материи и средства 

во процесот на работа, складирање или транспорт. Ризиците за настанување на 

ваквите несреќи можат да се превенираат, односно да се спречи нивното 

предизвикување.   

Согласно член 10 и 11 од Законот за заштита и спасување - Пречистен текст 

(Службен весник на Република Македонија бр.93/12), заради организирано 

спроведување на заштитата и спасувањето, учесниците во системот на 

заштитата и спасувањето, донесуваат план за заштита и спасување од природни 

непогоди и други несреќи, кој се изработува врз основа на процената на 

загрозеност од природни непогоди и несреќи. Покрај Владата и Општините за 

изработка на планови за заштита и спасување се задолжени и трговските 

друштва, јавните претпријатија, установи и служби.   

Со помош на планот за заштита и спасување, кој се изработува за потребите 

на единиците на локалната самоуправа, се утврдуваат организацијата, 

постапките и мерките со кои се обезбедува навремена и безбедна евакуација на 

вработените и материјалните добра во случај на несреќа.     

Во согласност со барањето на Законот за заштита и спасување и 

подзаконските акти донесени врз негова основа, а согласно препораките на 

Дирекцијата за заштита и спасување на Република Македонија, изработен е 

План за заштита и спасување од природни непогоди и други несреќи во објектот 

– Општинска зграда на Општина Градско. Целта на изработката на Планот за 

заштита и спасување е овозможување на брза и непречена евакуација на 

вработените, присутните деца и другите посетители како и материјалните добра, 

врз основа на стручна процена на загрозеност од појавата на можните 

опасности, загрозеноста од природни непогоди и други несреќи и нивната 

процена на ризик.   

Планот за заштита и спасување во објектот – Општинска зграда на Општина 

Градско се заснова на Проценката за загрозеност од природни непогоди и други 

несреќи, на реалните потреби и можности за спроведување на ефикасна 

заштита, преку искористување на расположивиот стручен потенцијал и ресурси, 

како и преку соработка и содејство со останатите субјекти на системот за 

заштита и спасување во Општина Градско.    

 

 

    СИЛИ ЗА ЗАШТИТА И СПАСУВАЊЕ 

  

Согласно Уредбата за видот, големината и организирањето на силите за 

заштита и спасување (Сл.Весник на РМ бр.12/2006), за заштита на објектот – 

Општинска зграда на Општина Градско од природни непогоди и други несреќи се 

формира Штаб за заштита и спасување и Универзална единица за заштита и 

спасување во големина на екипа.          

Со заштитата и спасувањето во објектот раководи Штабот за заштита и 

спасување. Штабот за заштита и спасување во својот состав има: 

- командант на Штабот за заштита и спасување, 

- началник на Штабот за заштита и спасување, 

- помошници на началникот на Штабот за заштита и спасување и  

- извршители за административно - технички и оперативни работи. 
 

Командантот на Штабот за заштита и спасување е „репрезент“ на заштитата и 

спасувањето во објектот. Тој раководи со Штабот за заштита и спасување, го 

врши планирањето на заштитата и спасувањето, се грижи за обуката на штабот 

за заштита и спасување, обука на вработените, опремувањето на штабот за 

заштита и спасување, како и соработка и содејство со другите субјекти во 

системот за заштита и спасување.  
 

Началникот на Штабот за заштита и спасување е одговорен за подготвеноста 

на вработените членови на силите за заштита и спасување, непосредно 

одлучува за употреба на силите за заштита и спасување, раководи со акциите за 

заштита и спасување во услови на природни и други несреќи, одлучува за 

вклучување на вработените како подршка и помош во акциите на заштита и 

спасување. Во услови на непогоди од поголеми размери, кога во акциите се 

вклучени и структурите за заштита и спасување од повисок ранг (општински, 

градски или републички), тој непосредно учествува во телата за раководење и 

командување со акциите за заштита и спасување.    

  

Помошниците на началникот на Штабот согласно овој план во акциите за 

заштита и спасување непосредно раководат со оперативните активности на 

нивниот оперативен простор и ги извршуваат наредбите на командантот и 

началникот на Штабот за заштита и спасување. Тие исто така и го информираат 

командантот на штабот за состојбите и извршените активности.  

Извршителите за административно - технички и оперативни работи ги 

извршуваат административно техничките работи за потребите на Штабот за 

заштита и спасување, а кои се однесуваат на ажурирањето на документите на 

Проценката и Планот за заштита и спасување, водењето на потребните 

евиденции сврзани со обуките и опремата, ажурирање на списоците на 

вработените обврзници во силите за заштита и спасување, одржувањето на 

опремата и средствата наменети за потребите на заштитата и спасувањето, 

евиденциите за извршените оперативни активности. Тие исто така ги преземаат 

и потребните мерки за хуманитарно згрижување на повредените и настраданите 

лица во услови на непогоди и други несреќи и другите работи определени од 

командантот и началникот на Штабот за заштита и спасување. 

Персоналниот состав на вработените кои се задолжени со задачи и 

активности од работите за заштита и спасување е следниот: 

 
  

 Персонален состав на Штабот за заштита и спасување: 

 
 

 

Должност Име и Презиме Адреса Телефон 

Командант на 
Штабот 

 

Киро Нацков  

 

075 486 874 

Началник на 
штабот 

 

Мирјана 

Ѓорѓиева 
 

 

075 254 091 

 

Помошници на 

Началникот на 

штабот 

 

Роберт 

Бешовски 
 

 

075 216 785 

 

Жанета 

Чаушевска 

 
 

071 753 780 

Извршители за 

административно 

- технички и 

оперативни 

работи 

Мери 

Седмакова 

Димовска  

 
 

070 257 336 

Марјанчо 

Стојковски 

 
 

070 315 485 

 

Согласно Уредбата за видот, големината и организирањето на силите за 

заштита и спасување (Сл.Весник на РМ бр.12/2006) во составот на силите за 

заштита и спасување во објектот – Општинска зграда на Општина Градско се 

формира и Универзална единица за заштита и спасување во големина на екипа.          

Членовите на Универзалната единица за заштита и спасување (екипа) се 

обучуваат за:   

- давање на прва медицинска помош; 

- згрижување и евакуација 

- гаснење на помали и почетни пожари; 

- заштита и спасување од поплави;     

 

  Персонален состав на Универзалната единицаза заштита и спасување -   

(екипа):   
 

Должност Име и Презиме Адреса Телефон 

Водител на екипа 
(командир) 

Пецо Кузманов  

 

078 293 352 

Заменик 
(командир) 

 

Мирјана 

Ѓорѓиева 
 

 

075 254 091 

 

Извршители 

 

 

Гоце Соколов  

 
 

 

078 413 478 

 

Пеце Богески 
 

 

075 984 452 

 

Мери Седмакова 

Димовска 

 
 

070 257 336 

 

Марјанчо 

Стојковски 

 
 

070 315 485 

 

Перо 

Кузмановски 

 
 

078 293 352 

 

Роберт 

Бешовски 

 
 

075 216 785 

 

Материјален состав на Универзалната единица за заштита и спасување: 

 

- противпожарни апарати 

- заштитата од атмосферки празнења е решена со громобранска инсталација. 
 

Во објектот има и заштитни маски, санитетски торби, лопати, скала, кофа 

сандак со песок, вреќи за насип, чекан, лесни возила, товарни возила. 

1. ПЛАНИРАЊЕ НА ЗАШТИТАТА И СПАСУВАЊЕТО ВРЗ ОСНОВА НА 

ПРОЦЕНАТА НА ЗАГРОЗЕНОСТ ОД ПРИРОДНИ НЕПОГОДИ И ДРУГИ 

НЕСРЕЌИ  
 

Планот за заштита и спасување од природни непогоди и други несреќи ги 

содржи детерминираните работни задачи и активности на вработените во 

Единицата на локалната самоуправа – Општина Градско, срочени во плански 

документи за:   

- подготвеност на вработените кои се организирани во Универзална единица за 

заштита и спасување,  

- мобилизација на членовите на Штабот за заштита и спасување и 

Универзалната едница за заштита и спасување, материјално - техничките 

средства и опрема и 

Овие задачи и активности треба да бидат меѓусебно усогласени и да 

претставуваат единствена целина, а особено во поглед на постепеното или брзо 

активирање на системот за заштита и спасување и неговата употреба во случај 

на природни непогоди и други несреќи. 

 

1.1. Подготвеност на вработените за заштита и спасување 
 

Подготвеноста на вработените во објектот – Општинска зграда на Општина 

Градско за заштита и спасување на вработените, работната опрема и средствата 

за работа и материјалните добра подразбира задачи и постапки со кои се 

обезбедува благовремено и потполно спроведување на мерките за заштита и 

активирање на соодветната единица за заштита и спасување - екипа на 

вработени која е формирана за заштита и спасување во однос на степенот на 

загрозеност од природна непогода или друга несреќа.     

   

Силите за заштита и спасување во Единицата на локалната самоуправа – 

Општина Градско, кои што се организирани како Штаб за заштита и спасување и 

Универзална единица за заштита и спасување (екипа), се подготвуваат, односно 

опремуваат, обучуваат и оспособуваат за:      
 

- давање на прва медицинска помош; 

- згрижување и евакуација 

- гаснење на помали и почетни пожари; 

- заштита и спасување од поплави;     
 

Подготовката на силите за заштита и спасување, во делот на обуките, се 

извршува така што дел од вработени, членовите во силите за заштита и 

спасување завршуваат основна обука за: давање на прва медицинска помош, 

гаснење на помали и почетни пожари, спасување на загрозени и затрупни лица 

во плитки урнатини, учество во засолнување, евакуација и згрижување на 

вработените.   

Периодично, најмалку еднаш на две години, се организираат и вежбовни 

активности преку кои се увежбува и проверува оспособеноста на вработените 

кои се со задолженија во силите за интервенции во реални услови.  

За членовите на Штаб за заштита и спасување и на Универзалната единица за 

заштита и спасување, се организира и обука во Центарот за обука на 

Дирекцијата за заштита и спасување.  

 
1.2. Мобилизација на силите за заштита и спасување, материјално - 

техничките средства и опрема  
  

Документот за мобилизација на вработените кои се наоѓаат во силите за 

заштита и спасување, материјално - техничките средства и опрема содржи: 

1. Упатство за извршување на мобилизацијата, со кое се регулираат задачите 

и постапките во случај на Наредба за мобилизација и начинот за извршување на 

мобилизацијата, 

2. Список на куририте и преглед на превозните средства кои се користат, за 

извршување на транспорт на поканите и начинот на разнесувања на поканите на 

вработените, обврзници на силите за заштита и спасување и давателите на 

материјално техничките средства, 

3. Список на вработените распоредени во формираните тимови за заштита и 

спасување кои се мобилизираат,  

4. Персонален и материјален состав на Универзалната единица за заштита и 

спасување - екипа и на Штабот за заштита и спасување, 

5. Шемата на разместување на Штабот за заштита и спасување и 

формираната екипа за заштита и спасување на мобилизациските места и 

местата за нивно активирање,  

6.Потсетник за извршување на мобилизацијата за командантите и 

помошниците на командантите на Штабот за заштита и спасување и водителот 

на екипата, 

7. Преглед на формациските материјално - технички средства и средствата од 

пописот и начинот на прием на опремата и средствата, 

8. Мерки за безбедност за време на извршувањето на мобилизацијата, 

9. Начин на снабдување на Штабот за заштита и спасување и формираната 

екипа за заштита и спасување со вработените, обврзници за заштита и 

спасување и материјално техничките средства за време на природните непогоди 

и други несреќи,      

10. Акт на надлежниот орган во Единицата на локалната самоуправа – 

Општина Градско за именување на членови на Штабот за заштита и спасување.      
 

Мобилизацијата на силите за заштита и спасување во објектот, се врши со 

одлука и по наредба на командантот на Штабот за заштита и спасување. 

Мобилизацијата на вработените се извршува со повикување преку телефон. 

Контролата врз одзивот од мобилизацијата ја вршат:  

- командантот на Штабот за заштита и спасување и 

- командирот на универзалната единица за заштита и спасување. 

  

Во зависност од проценката на ШЗС, мобилизацијата може да биде општа - 

целосна или само на дел од силите за заштита и спасување.  

Доколку некој од вработените нема да може да се добие преку телефон тогаш 

мобилизацијата ќе се спроведува преку собирање со возило од адресата на 

живеење или престојување. 

Од мобилизирањето и активирање во случај на несреќа се ослободени: 

бремените жени, болни лица и други лица кои од оправдани причини не се во 

состојба да учестуваат во заштитата и спасувањето. 

 

1.3. Ангажирање на силите за заштита и спасување   
 

Документот за ангажирање на силите за заштита и спасување се состои од   

документ, со кој се врши процена, се планираат задачите и постапките по сите 

мерки, начинот на употреба на единиците и раководење и командувањето со 

силите за заштита и спасување во целост.   

Силите за заштита и спасување се ангажираат во услови на природни и други 

несреќи или заради обука и вежби. Ангажирањето на силите за заштита и 

спасување на Единицата на локалната самоуправа – Општина Градско се врши 

со одлука на командантот на Штабот за заштита и спасување, а во координација 

со командирот на универзалната единица.         

За извршување на задачите за заштита и спасување, во зависност од 

природата и величината на несреќата, може да се ангажира само дел или 

целиот формациски состав на сите сили за заштита и спасување.  

Формацискиот и персонален состав на силите за заштита и спасување  во 

објектот на Општинската зграда на Општина Градско е дефиниран и прикажан во 

табелите за персоналниот состав во овој план.    

Раководењето и командувањето со силите за заштита и спасување е 

хиерархиски устроено, од врвот кон основата на хиерархиската пирамида. 

Вработените ги почитуваат наредбите на Командирот на Универзалната 

единица. Тој се координира со Командантот на Штабот.  

Наредбите на хиерархиски повисокиот старешина, се задолжителни за 

извршителите од хиерархиски понизок ранг.   

    2. ПЛАН ПО МЕРКИТЕ ЗА ЗАШТИТА И СПАСУВАЊЕ  
 

2.1. План за евакуација 
 

Евакуацијата подразбира планско, организирано, контролирано и привремено 

преместување на вработените и материјалните добра, од потенцијално 

загрозеното или веќе загрозеното подрачје, на помалку загрозено или потполно 

безбедно подрачје. Со овој план неопходно е да се дефинираат силите и 

материјално - техничките средства како и начинот на употреба на истите при 

спроведувањето на мерката евакуација.    

Евакуацијата од Општинската зграда на Општина Градско, се спроведува по 

проценка и со одлука на началникот на Штабот за заштита и спасување или 

командирот на Универзалната единица, во услови кога со други заштитни мерки 

не можат да се спречат последиците за луѓето и материјалните добра, 

предизвикани од природни и други несреќи, а со нивното останување на 

загрозениот простор се очекуваат големи загуби.  

Командирот оваа акција ја презема во согласност со Штабот или на своја волја 

ако процени дека опасноста може да донесе несакани последици ако не се 

реагира брзо.  

 
2.1.1. Потсетник за употреба на Планот и постапки за евакуација 

  
Во услови на природни и други несреќи, евакуацијата и спасувањето на 

загрозените лица имаат приоритет пред сите други мерки и активности. 

Евакуацијата и спасувањето треба да се извршат брзо и ефикасно, без да се 

предизвика страв и паника кај лицата кои што треба да се евакуираат. 

По утврдената проценка за потребата од евакуација, командирот на 

универзалната единица за спроведување на евакуација т.е. на Универзалната 

единица треба да утврди: 

- каде се наоѓаат загрозените лица (во кој дел од објектот), 

- колку лица се загрозени, 

- во каква состојба се загрозените лица (дали можат самостојно да се движат, 

колку лица се неподвижни и дали им е потребна помош, дали евентуално ги 

зафатила паника и сл.), 

- кои лица приоритетно треба да се евакуираат и нивниот број, 

- дали при евакуацијата евентуално се заканува некоја опасност и за каква 

опасност станува збор (опасност од пожар, зачадување, препречување на патот 

или друга опасност), 

- патиштата преку кои ќе се спроведе евакуацијата, 

- прифатот на евакуираните лица и нивно евидентирање, 

- превоз на евакуираните и нивното згрижување.  
 

По утврдувањето на сите потребни податоци, Командирот на Универзалната 

единица за заштита и спасување издава наредба за евакуација на останите 

членови на силите за заштита и спасување. Со наредбата се дефинира: 

- кој треба да се вклучи во извршувањето на оперативните активности за 

евакуацијата,   

- колку лица треба да се евакуираат, 

- кои лица имаат приоритет за евакуација, 

- како треба да се изврши евакуацијата, 

- по кои патишта да се врши евакуација, 

- местото за прифат на евакуираните лица, 

- лицата за прифат и евиденција на евакуираните и 

- превозот на евакуираните лица. 

 

При донесувањето на одлуката за спроведување на евакуацијата рангот на 

приоритет е следниот: 

- жените трудници (доколку ги има), 

- повредените и повозрасните вработени и посетители, 

- останатите присутни во објектот. 
 

Обврзниците на силите за заштита и спасување вклучени во извршување на 

евакуацијата, постапуваат на следниот начин:   

- на лицата кои што самостојно можат да се движат, им се покажува насоката 

за движење по патот за евакуација, придружувајќи ги до излезот, 

- повредените се евакуираат со носење на раце,   

- на лицата на кои што за движење им е потребна помош, им се обезбедува 

придружба од обврзниците на силите за заштита и  спасување или придружба од 

вработените во објектот, 

- неподвижните лица се евакуираат на соодветни санитетски носила и 

утврдените стандарди. 

Евакуацијата ја извршуваат обврзниците на силите за заштита и спасување на 

објектот.  

Евакуацијата од објектот – Општинска зграда на Општина Градско треба да се 

изведува согласно плановите за евакуација дадени во прилог на овој Планот за 

заштита и спасување од природни непогоди и други несреќи.     

Евакуацијата ќе се извршува по најкусите и безбедни патишта во објектите, 

при чие дефинирање е применет стандардот според кој за најкус пат се смета 

оној кој што од просторијата/просторот до означениот излез, изнесува не повеќе 

од 20 метри.  

Одборот за прифат води евиденција за евакуираните лица, како и евиденција 

за распоредот на нивното натамошно згрижување. Со оглед на тоа што овде 

силите се организирани како Универзална единица за заштита и спасување, 

Командирот на екипата наредува кој од членовите ќе го претставуваат Одборот 

за прифат.  

Табела: Одбор за прифат на паркинг просторот   
 

Ред. 

бр. 

Име и презиме должност Оддел во кој 

работи 

1 
 

  

2 
 

  

3 
 

  

 

 

 

2.1.2. План за евакуација на материјални добра    

  

Планот за евакуација на материјални добра зависи пред сѐ од типот на 

природна непогода. На пример при земјотреси, брзи пожари и други непогоди кои 

не можат да се предвидат нема многу услови за евакуација на материјалните 

добра. За разлика од овие непогоди, при поплави и некои други непогоди кои 

бавно се одвиваат и можат да се предвидат, може да се изврши евакуација на 

материјалните добра со службените или однапред определени транспортни 

возила на Единицата на локалната самоуправа – Општина Градско.  

Ќе се евакуираат пред сѐ материјалните добра кои се од големо значење и од 

потреба за работниот процес, на пример: компјутерите (сервери), регистрите со 

документација, а потоа останатите предмети. 

Збирно место при евакуацијата е во дворот и широчината на паркинг 

пеосторот на – Општинска зграда на Општина Градско. Во близина е и главната 

улица во градот на кој директно се поврзува. 

По потреба, проценка и со одлука на Командирот на Универзалната единица 

за заштита и спасување, за извршување на евакуацијата може да се побара и 

ангажирање на општински, односно републички сили за заштита и спасување, 

како и ангажирање на други субјекти чија што дејност е сврзана со безбедноста 

на граѓаните, како на пример Територијалната Противпожарна единица во 

Градско и соседните општини, полиција, екипи од Дирекцијата за заштита и 

спасување  и други.   

2.2. План за засолнување на вработените, останатите лица кои се наоѓаат 

во објектот и материјалните добра  
  

Единицата на локалната самоуправа – Општина Градско по мерката 

засолнување на загрозени и настрадани лица, ќе се придржува кон Плановите за 

згрижување на загрозено и настрадано население, донесени од другите субјекти 

во системот за заштита и спасување, односно Планот на Општината Градско, па 

така доколку се јави потреба за засолнување, вработените се должни да 

побараат помош од Дирекцијата за заштита и спасување - Подрачно одделение 

Градско.        

 

2.3. План за згрижување на евакуираните лица  
 

Во услови на природни и други несреќи и евентуално извршена евакуација на 

загрозени лица од објектот – Општинска зграда на Општина Градско вклучувајќи 

го и нејзиниот надворешен простор, евакуираните лица се згрижуваат во 

најблиската здравствена установа на подрачјето на Општината Градско.  

Кон постапување по овие мерки, кои не се во контекст на дејноста на 

Единицата на локалната самоуправа – Општина Градско ќе се придржува кон 

Плановите донесени од другите субјекти во системот за заштита и спасување, 

односно ќе се придржува на Плановите за згрижување на настрадано и 

загрозено население за Општината Градско.   

Вработените се должни да побараат помош од надлежните институции на 

локалната самоуправа и од подрачното одделение на Дирекцијата за заштита и 

спасување.     

 

2.4. План за радиолошка, хемиска и биолошка заштита 
  

Радиолошка, хемиска и биолошка заштита опфаќа мерки и активности за 

заштита на луѓето, добитокот и растенијата, со навремено откривање, следење и 

контрола на опасностите од последиците од несреќи со опасни материи, како и 

последици од радиолошки, хемиски и биолошки агенси и преземање на мерки и 

активности за отстранување на последиците од нив. 

 Со цел спречување на евентуална хемиска контаминација преземени се 

следните превентивни мерки: 

- при изведување на процесот на работа се земени во предвид сите барања 

за заштита при работа, 

- соодветна заштита на магацинскиот простор и материјалите кои што се 

лесно запаливи, 

- во објектот има поставено пп апарати. 
 

Од преземените превентивни и предложените мерки може да се заклучи дека 

речиси е невозможно настанување на хемиска контаминација како резултат на 

редовното работење и изведување на дејноста од Административната зграда на 

Општината Градско.   

 Потребата од РХБ заштита доаѓа поради можноста од хаварии на нуклеарни 

централи во соседните држави како и несреќи во фабрики кои работат со опасни 

материи.  
 

Мерки: 

1. Заштита на вработените кои се затекнале во објектот во моментот на 

настанување на РХБ опасноста:  

- затворање на прозори, врати и сите други отвори како би се спречило 

влегувањето на контаминирани честички од надвор. 

- употреба на РХБ заштитни средства и опрема со кои располага 

претпријатието, а ако нема такви, покривање на отворените делови од телото со 

облека, ставање на влажни марами околу устата и сл. 

-  чекање на сигнал од Дирекцијата за ЗС кога да се изврши евекуација и на кој 

начин,   

- евакуација и брзо напуштање на објектот доколку било каква несреќа се 

заканува на соседните објекти, 

- при евентуален пожар преземање на мерки со цел негово локализирање и 

гаснење, односно треба да се направат напори пожарот да не ги зафати 

соседните објекти,  

- знаци за предупредување и опасност вработените треба да им дадат и на 

вработените во соседните објекти за и тие да преземат превентивни мерки со 

цел заштита од опасности. 

 

2. Потребно е локалната самоуправа да организира курсеви за вработните за 

обука во случај АБХ опасност како и да обезбеди средства за набавка на 

потребна опрема за заштита од опасноста од АБХ. 

Единиците за заштита и спасување од локалната самоуправа ги имаат 

следните задолженија: 

- го одредуваат степенот на контаминација на луѓето и средствата; 

- за помалку загрозените вршат само деконтаминација на пропишан начин и 

продолжуваат со активности за заштита и спасување и 

- за потешко контаминираните се згрижуваат, им се укажува ПМП, примарна 

деконтаминација, им се даваат средства за лична заштита и се упатуваат во 

најблиската скривница или на друго побезбедно место.   

2.5. План за заштита и спасување од урнатини 
 

Планот за заштита и спасување од урнатини опфаќа мерки и активности за 

заштита од уривање на објектите, извидување на урнатината, пронаоѓање на 

затрупаните, осигурување на конструкцијата на оштетувањето и поместените 

делови на објектите заради дополнително уривање, преземање на мерки од 

задолжителни опасности, извлекување на затрупаните, укажување на прва 

медицинска помош и извлекување на материјалните добра.  

 

Истражувањата покажале дека превенцијата е поевтина отколку 

отстранувањето на штетите а спонтаните, некоординирани и панични постапки 

се опасни, па затоа треба да се настојува во такви ситуации да се реагира 

организирано бидејќи стравот и емоциите најмалку можат да помогнат, а тие се 

сепак најприсутни и затоа треба енергично да се делува согласно утврдени 

планови и постапки во претпријатието.             

Со цел отстранување и намалување на опасностите и последиците врз 

вработените, посетителите и другиот ангажиран персонал и материјалните 

добра во објектот – Општинска зграда на Општина Градско од уривање потребно 

е преземање на превентивни и оперативни мерки за заштита.      

  Како превентивни мерки се сметаат:  

- едукативни мерки преку посебни едукативни предавања за запознавање со 

мерките и постапките во случај на земјотрес. За ова е потребно соработка со 

сите вработени и ако е потребно со подрачното одделение за заштита и 

спасување, 

- намалување на ризикот од инвентар, спречување пренатрупаност и 

обезбедување слободни излези, 

- психолошка подготовка - упатување на вработените за карактерот на 

земјотресите и што треба да направат во случај на настанување, 

- материјали и средства - ефикасни за реализација на мерките за заштита и 

спасување. За тоа е потребно медицински материјал за прва помош, средства за 

ПП заштита, алат и средства за извлекување и спасување од урнатини, 

батериски ламби и апарати за комуникација. 

Во случај на појава на урнатини од било кој обем и вид, заради заштита на 

вработените, посетителите и другиот ангажиран персонал и материјалните 

добра во објектите се организираат и спроведуваат следните оперативни мерки 

за заштита и спасување: 

- извидување на урнатината, 

- пронаоѓање на затрупани лица во урнатината,  

- осигурување на оштетените и поместените делови од конструкцијата, 

- спасување на затрупаните лица и извлекување надвор од зоната на 

урнатините и укажување на прва медицинска помош, 

- транспорт на поврдените до здравствените установи на територијата на 

Општина Градско.   



17 
 

Во случај на евентуално настанување на урнатини и рушевини, со  

расчистувањето на истите субјектот ќе бара помош и од  надлежните институции 

на општината и подрачното одделение на Дирекцијата за заштита и спасување. 

Приоритет при спасувањето секогаш ќе имаат луѓето, а потоа материјалните и 

другите добра.   

 
  

2.6. План за заштита и спасување од поплави 
 

За спречување или намалување на последиците од поплавување се 

преземаат превентивни и оперативни мерки за заштита и спасување.  
 

    Во превентивни мерки спаѓаат:  

- набавка на вреќи за правење одбранбен насип околу објектот, 

- набавка на пумпа за извлекување на вода,  

- редовна контрола и одржување на канализационите и водоводни 

инсталации во и околу објектот во исправна и функционална состојба,  

- поставување на неповратни вентили (клапни) за канализациона и 

атмосферска одводна мрежа, 

- правовремена евакуација на вработените кои се загрозени и материјалните 

добра како и формирање на сили за заштита и спасување, 

- изградба, одржување и санирање на оштетените објекти за заштита од 

поплави, набљудување. 
 

    Оперативните мерки содржат:  
 

- правење одбранбен насип со вреќи со песок и друг фортификациски 

материјал околу објектот (онаму каде што е потребно) или отворите на објектот 

доколку му се заканува опасност од околниот терен, 

- затварање на главниот вентил за довод на вода од водоводната 

инсталација, 

- затварање на неповратните клапни на канализационата и атмосверска 

одводна мрежа, 

- испумпување и исфрлање на навлезената вода во простории од објектот со 

расположливите средства и опрема – пумпи за вода и кофи со кои располага 

објектот, 

- евакуација на материјалните добра, документација, кај кои постои опасност 

да бидат зафатени од разлеаната вода, 

- обезбедување на објектот со воведување на дежурство од страна на 

вработените, 

- после поплавата од комуналните претпријатија да се бара чистење и 

санација на канализациониот систем. 

2.7. План за заштита и спасување од пожари 
  

Заштитата од пожари во објектот е организирана согласно законските 

прописи, со примена на пропишаните локациски и градежни мерки за заштита. 

Во Проценката за загрозеност на објектот од пожари, дадени се сите потребни 

параметри од кои може да се заклучи дека, обезбедени се пропишаните 

соодветни градежни и материјално - технички услови за ефикасна заштита од 

пожари и се предложени соодветни мерки за зголемување на заштитата и 

спасување од пожари. Најголемиот ризик на можно загрозување од пожар е 

човечкиот фактор, преку непридржување кон мерките за заштита од пожар, при 

извршувањето на работните обврски или невнимание и негрижа при престојот во 

објектот.   

 
2.7.1. Формациски и прирачни средства за заштита и спасување од 

пожари     
 

Во објектот на Единицата на локалната самоуправа – Општина Градско се 

користат следните формациски и прирачни средства за заштита и спасување од 

пожари:    

- противпожарни апарати 

- заштитата од атмосферки празнења е решена со громобранска инсталација. 
 

Во објектот има и заштитни маски, санитетски торби, лопати, скала, кофа 

сандак со песок, вреќи за насип, чекан, лесни возила, товарни возила. 

  

 

2.7.2. Потсетник за употреба на Планот за спроведување на превентивни 

мерки  за заштита од пожар    
   

Заради спречување на настанување, локализирање и ефикасно гаснење на 

евентуално настанат пожар во објектот – Општинска зграда на Општина Градско, 

се преземаат превентивни мерки:   

- во објектот на Општинската заграда на Општина Градско има поставено пп 

апарати,    

- во објектот потребно е да има ознаки на кој што е прикажан правецот на 

движењето кон излезите означен со јасно видливи натписи и стрелки.  

- во локацијата на објектот има лесен и директен пристап за интервенција на 

противпожарни возила од пристапниот пат директно до самиот објект, 

- објектот е изграден со примена на незапаливи градежни материјали кои 

имаат пожарна отпорност во времетраење од најмалку два часа, 

- во објектот има поставено и повеќе главни разводни табли во кои се 

наоѓаат автоматски осигурачи за заштита на електричните проводници од 

електричната инсталација од куса врска, 

- во случај на пожар (или каков било друг инцидентен настан) патиштата за 

евакуација на луѓето од објектот се кратки, јасни и незапречени. 

-  на соодветни места во објектот потребно е да има поставено информативни 

табли со правилата за безбедност, планови за евакуација и спасување, планови 

за итни случаи и алармирање, како и знаци за забрана и информирање.   

-  редовно сервисирање и контролно испитување на противпожарните апарати 

во објектот,  

- стандардизирано користење согласно инструкциите и упатствата за безбедно 

работење и одржување на електричната инсталација во објектот.  
 

Во акциите на гаснење на пожарот приоритетно е: 

- спасување на загрозените лица, 

- локализирање на пожарот, 

- гаснење на пожарот, 

-преземање на мерки со цел спречување пожарот да се прошири кон 

соседните објекти. 
 

Ако во пожарот има загрозени лица, веднаш се пристапува кон нивно 

спасување и евакуација.  

Ако постои потенцијална опасност пожарот да се прошири и да загрози и други 

лица, и во тој случај  неодложно се пристапува кон акција за нивна евакуација. 

Ако од пожарот нема загрозено луѓе, тогаш брзо и ефикасно се пристапува кон 

негова локализација, односно со спречување на негово ширење, а потоа и 

целосно гаснење.   

Заради безбедност при гаснењето, како и поради опасност од проширување 

на пожарот, во зависност од конкретната ситуација и проценка, сегментарно или 

целиот објект се исклучува од напојување со електрична енергија. 
 

    При локализацијата на пожарот (спречување на неговото ширење), 

првенствено се дејствува во правецот во кој што можат да бидат загрозени 

човечки животи. Потоа се дејствува на спречување на ширење на пожарот во 

деловите од објектот или опремата, на кои постои опасност од предизвикување 

на големи материјални штети или опожарување на поголем простор. 

Со акцијата за гаснење на пожарот и спасување на луѓето и материјалните 

добра, до доаѓањето на Територијалната Противпожарна единица, раководи 

командирот на Универзалната единица одреден од раководството на Единицата 

на локалната самоуправа – Општина Градско.  

По доаѓањето на Територијалната Противпожарна единица, со акцијата 

раководи одговорното лице од Територијалната Противпожарна единица 

согласно законските прописи. 

При евентуален пожар особено внимание треба да се посвети на изборот на 

средствата кои што ќе се користат за гаснење на пожарот. Имено, треба да се 

користат средства за гаснење кои нема да предизвикаат оштетување на 

неопожарената опрема, но на прво место средства кои се погодни за гасење на 

вакви пожари и горливи материи. Се користи  сув прав за гаснење пожар S, СО2, 

пена или други средства за гаснење. Водата како средство за гаснење на пожар 

да се користи само во неопходна мера. 

Во случај на пожар во објектот, лицата се евакуираат преку најблиските можни 

излези до собирната точка, зона која што се смета за безбедна, од каде што 

понатаму ги почитуваат наредбите од командантот.  

Останатите лица од Универзалната единица се справуваат со пожарот. 

 
 

2.8. План за укажување на прва медицинска помош 
 

Иако може да се очекува брзо пристигнување на стручна медицинска 

помош и повредените лица брзо да се транспортираат до најблиската 

здравствена установа, сепак од непроценлива важност е познавање на 

основните работи за давање прва помош од страна на вработените во 

Единицата на локалната самоуправа – Општина Градско.            

Имајќи ги во предвид сите видови опасности потребно е објектот навремено и 

редовно да се опремува и обучува со средства за прва медицинска помош кои 

можат да бидат прирачни и специјални.  

Потребен е посебен ангажман за обезбедување на неопходна санитетска 

опрема.   

Задолжително запознавање на вработените со какви средства се располага и 

каде овие средства се чуваат и начинот на нивната употреба.   

ПМП се спроведува со цел спасување на животот на повредените и 

спречување на инвалидитет. Таа се дава на лице место каде што ќе се затече 

повреденото лице.   

Постапки со цел укажување на прва медицинска помош, на вработените и 

другите присутни лица затекнати во моментот на несреќата, ќе преземаат 

вработените членови на Универзалната единица за заштита и спасување.  
 

Дел од вработените - членови на Универзалната единица за заштита и 

спасување мора да бидат обучени за давање на прва помош.  

За време на помасовни катастрофи кога ќе има поголем број на повредени, 

вработени или присутни, ПМП ќе се спроведува преку следните постапки: 

- преглед и проценка на видот и бројот на повредените, 

- јавување и барање помош од екипи за стручна медицинска помош и 

- укажувањето на прва медицинска помош го вршат само добро обучени лица 

т.е. вработените кои се членови во Универзалната единица за заштита и 

спасување. 

Постапка со повредениот:  

- преглед на повредениот - состојби кои бараат неодложна помош, (губење 

свест, вештачко дишење, надворешна масажа на срцето, вештачко дишење и 

масажа на срцето), 

- постапка при давење,  

- постапка при повреда од електрична енергија, 

- скршеници на коските (имобилизација на скршеници, повреда на глава, 

повреда на вратот, градниот кош, стомакот, ׳рбетниот столб, карличната коска),  

- постапување при топлотни и хемиски повреди, труење со гасови и сл.  
 

По успешно укажаната ПМП следува транспорт до најблиската здраствена 

установа. Санитетскиот транспорт е најдобро да се изведе со санитетско возило 

за сериозно повредените, а за останатите транспортот може да го извршат и 

вработените во Единицата на локалната самоуправа – Општина Градско кои во 

моментот располагаат со сопствено или службено возило.  

Дворот пред објектот и просторот за паркирање а возилата може да се 

искористат за лоцирање на пункт за укажување на прва медицинска помош.  

Во објектот треба да има кутија за прва помош. 

  
 

2.9. Асанација на теренот 
 

Асанацијата на теренот опфаќа пронаоѓање, собирање, идентификација, 

транспорт и погребување на загинати и умрени лица, собирање, транспорт и 

закоп на угинати животни, собирање и уништување на сите видови отпадни и 

други опасни материи што го загрозуваат животот и здравјето на луѓето, 

дезинфекција, дезинсекција и дератизација на теренот и објектите, како и 

асанација на објектите за водоснабдување. 

Со цел успешно справување со опасностите и последиците предизвикани од 

природните непогоди и други несреќи, потребно е во асанацијата на теренот да 

се ангажираат сите задолжени субјекти кои согласно надлежностите и 

делокругот  на работа имаат обврски на тој план. Задачите на субјектите во 

однос на асанацијата на теренот се во дирекна зависност од видот и обемот на 

природната непогода, како и од последиците кои би биле предизвикани.     

Кон постапување по овие мерки, кои не се во контекст на дејноста на 

Единицата на локалната самоуправа – Општина Градско ќе се придржува кон 

Плановите донесени од другите субјекти во системот за заштита и спасување, 

односно ќе се придржува на Плановите за асанација на теренот за Општината 

Градско, а вработените се должни да побараат помош за асанација на теренот 

од надлежните институции во општината како и од Подрачното одделение на 

Дирекцијата за заштита и спасување.      

  

2.10. План за заштита и спасување на животната средина и природата 
  

Заштитата  на  животната  средина  и  природата  опфаќа  превентивни  мерки  

и  активности  со  кои  ќе  се  попречи  и  превенира  настанување  на  поголеми  

хаварии  во  технолошкиот  процес  кои  негативно  би  влијаеле  врз  животната  

средина  и природата.  

Ризиците од појава на одредени природни (земјотреси, лизгање на тлото, 

поплави и др.) и технолошки (експлозии, пожари, хаварии, зрачења и др.) 

катастрофи, секојдневно значително се зголемуваат, правопропорционално со 

технолошкиот развој и урбанизацијата на средината. Последиците од овие 

катастрофи можат да имаат несогледливи размери. Во некои случаи, покрај 

губитоците на човечки животи, навремени или трајни оштетувања на објектите и 

другите материјални добра, далеку позначајни можат да бидат еколошките 

димензии (хемиските загадувања на почвата, водата и воздухот, радиоактивните 

зрачења и др.) на овие последици кои можат да се пренесат и на животот на 

идните поколенија. Карактерот на овие проблеми бара да тие бидат навреме 

согледани и дефинирани заради преземање соодветни превентивни мерки. 

Заштитата и спасувањето од техничко - технолошките несреќи опфаќа 

преземање на превентивни и оперативни мерки во индустриските објекти, кои во 

производниот процес употребуваат материи или постројки што предизвикуваат 

висок степен на загрозеност на луѓето и материјалните добра. 

 

Мерките за заштита од техничко - технолошки катастрофи во себе содржат, 

покрај непосредната заштита на човекот и материјалните добра и нагласено 

еколошка димензија.  

Еколошката димензија на заштитните мерки тргнува од сознанието дека 

животната средина е ограничен ресурс, кој во одделни средини а и во глобални 

рамки е доведен на границата на издржливост. 

Едно од можните неопходни потребни превентивни мерки за заштита од 

техничко - технолошка катастрофа е просторното и урбанистичкото планирање, 

кое преку осознавање и анализа на состојбите и анализите од можните 

инциденти, во одржување на инсталациите и опрема треба да создаде 

прифатлив однос кон животната средина. 

Сите градежни материјали во конструкцијата на објектот се во функција да ги 

задоволат потребните основни барања:  

- термоизолација и  

- хидроизолација.  

 

На работна опрема се вршат редовни технички прегледи и периодични 

испитување. 

 Објектот е опремен со опрема за заштита од пожари преку која се овозможува 

брзо гаснење на пожарот а со тоа посредно и заштита на животната средина од 

причина што при избувнувањето на пожар со поголем интензитет покрај 

материјални загуби би предизвикало и загадување на животната средина во 

непосредната околина. 

 Со цел спречување во иднина да дојде до загадување на животната средина 

во планот се предлагаат следните мерки: 

- Редовно одржување на  хигиената во работниот простор, 

- Редовно сервисирање на опремата за пп заштита, 

- Редовно испитување на работната опрема, 

- Набавка на дополнителна опрема за ппз. 

    3. ОБУЧУВАЊЕ ЗА ЗАШТИТА И СПАСУВАЊЕ  

      

Обучувањето за заштита и спасување опфаќа основна, дополнителна и 

специјализирана обука, тренинг, вежби за стекнување на неопходните стручни и 

други знаења за извршување на задачи во заштитата и спасувањето на 

вработените, обврзници на силите за заштита и спасување во Единицата на 

локалната самоуправа – Општина Градско. 

Во центарот за обуки, тренинг и вежби на Дирекцијата за заштита и 

спасување, се врши оспособување на основна, дополнителна и специјализирана 

обука на вработените, обврзници на силите за заштита и спасување врз основа 

на наставни планови и програми.   

Подготвувањето на вработените, обврзници на силите за заштита и 

спасување за самозаштита се остварува и со обучување во образовните 

институции и преку информирање преку разни средства и извори за 

информирање. 

Финансиските средства за опремување и оспособување на вработените, 

обврзници на силите за заштита и спасување се обезбедуваат од сопствени 

средства.  

 

 

 

  

     м.п.                                                   

                                                                                      

                                        _____________________ 

ПРИЛОЗИ КОН ПЛАНОТ ЗА ЗАШТИТА И СПАСУВАЊЕ ОД ПРИРОДНИ 

НЕПОГОДИ И ДРУГИ НЕСРЕЌИ 

